
JEAN PERONNE DUMESNIL ET SES NENOIRES

(Suite et fin)
AU ROY ET A NOS SEIGNEURS DE SON CONSEIL

Sire,

Jean Peronne Du Mesnil advocat au parlement de Paris, remons-
tre trés humblement a votre Majesté qu’en lannée mil six cens soixan-
te, il se seroit transporté de la province d’Anjou sa naissance et demeu-
re, au pays de la nouvelle France dits Canadas pour y exercer les char-
ges de controlleur general d’Intendant, et de Juge Souverain, suivant
les commissions a luy données par Messieurs les associez en la compa-
gnie de lad Nouvelle France, suivant le pouvoir quils en avoient de
vostre Majté Et pour ses appointemens et subsistance ] luy auroit esté
accordé par lad Compagnie cing cens livres par chacun an, la Jouissan-
ce d’une grande et belle maison qui safferme par an mil livres avec la
moitié de toutes les successions vacantes par deshérance, des aubeynes,
et Epaves, qui appartiennent aux Seigneurs haults Justiciers suivant
la coustume de Paris, outre son passage et de cinq hommes et quel-
ques esquipages, pour lesquelles Il a payé Quatre cent trente livres,
toutes lesquelles sommes composent pour trois années des services quil
a rendus, la somme de dix mil cent trente deux livres, sans les hérita-
ges desd deshérances desquelles Il a seullement faict estat des meubles.
De laquelle somme de dix mil cens trente deux livres Il a faict deman-
de a Mr Jean Bourdon receveur des droits et deniers de lad Compagnie
qui estoit chargé par lesd Commissions den faire le payement dont il



